
 OLIY TA’LIM MUASSASALARI 
O‘QITUVCHILARIDA 

KREATIVLIK MUAMMOSINING 
ILMIY-NAZARIY ASOSLARI

Xolturayev Asqarjon Panjiyevich
Termiz davlat pedagogika instituti Registrator ofisining direktori

psixologiya fanlari bo‘yicha falsafa doktori (PhD)

Annotatsiya: Mazkur maqolada kreativ fikrlash haqida tushuncha berilib, o‘qituvchilarda kreativ fikrlashning oshirish 
yo‘llari va istiqbollari haqida, shuningdek, o‘qituvchilarning kreativ fikrlashlarining pedagogik muammo sifatida ekanligi 
haqida talqin etilishi haqida ma’lumotlar berilib o‘tilgan.

Kalit so‘zlar: kreativlik, yangilik, kompetensiya, dolzarb, psixologiya, pedagogika, kategoriya.
Abstract: In this article, an understanding of creative thinking is given, and information is given about the ways and 
perspectives of improving creative thinking in students, as well as the interpretation of creative thinking of students as a 
pedagogical problem.

Key words: creativity, innovation, competence, relevance, psychology, pedagogy, category.
Аннотация: В данной статье дается понимание творческого мышления, а также дается информация о путях и 
перспективах совершенствования творческого мышления студентов, а также трактовка творческого мышления 
студентов как педагогической проблемы.

Ключевые слова: креативность, новаторство, компетентность, актуальность, психология, педагогика, категория.

KIRISH
O‘zbekiston Respublikasi Prezidentining 2023-yil 28-fevraldagi PF-27-son1 “2022-2026-yillarga mo‘ljal-

langan Yangi O‘zbekistonning taraqqiyot strategiyasini “Insonga e’tibor va sifatli ta’lim yili”da amalga oshirishga 
oid davlat dasturi to‘g‘risida”, 2020-yil 29-oktabrdagi PF-6097-son2 “Ilm-fanni 2030-yilgacha rivojlantirish 
konsepsiyasini tasdiqlash to‘g‘risida”, 2017-yil 29-noyabrdagi PF-5264-son3 “O‘zbekiston Respublikasi Inno-
vatsion rivojlanish vazirligini tashkil etish to‘g‘risida” Farmonlari hamda O‘zbekiston Respublikasi Vazirlar 
Mahkamasining 2021-yil 27-apreldagi 243-sonli4 “Pedagog kadrlarni qayta tayyorlash va ularning malakasini 
oshirish tizimini yanada takomillashtirish to‘g‘risida”, 2017-yil 20-apreldagi PQ-2909-son5 “Oliy ta’lim tizimini 
yanada rivojlantirish chora-tadbirlari to‘g‘risida” qarorlari, O‘zbekiston Respublikasi Prezidentining 2023-yil 
20-apreldagi PQ-128-son6 “Ilmiy-metodik va tadqiqot ishlari sifatini oshirish orqali ta’lim tizimini kompleks 
rivojlantirishni jadallashtirish bo‘yicha chora-tadbirlar to‘g‘risida” qarori, shuningdek, ushbu faoliyatga tegishli 
boshqa me’yoriy-huquqiy hujjatlarda belgilangan vazifalarga asoslanadi.

MAVZUGA OID ADABIYOTLAR SHARHI
Pedagog olimlarning ilmiy tadqiqotlarida ham kasbiy kreativlikni rivojlantirish masalasi keng yoritilgan.
Jumladan, N. Muslimov o‘z tadqiqotlarida pedagogning kasbiy kreativligini shakllantirishda innovatsion 

yondashuvlar va amaliy faoliyatning o‘rni muhimligini ta’kidlaydi.
Shuningdek, Sh. Sharipov pedagogik tayyorgarlik jarayonida integrativ yondashuvni qo‘llash orqali bo‘lajak 

o‘qituvchilarning kasbiy salohiyatini oshirish mumkinligini asoslab bergan.

1	 https://lex.uz/docs/-6396146
2	 https://lex.uz/ru/docs/-5073447
3	 https://lex.uz/uz/docs/-3431985
4	 https://lex.uz/uz/docs/5398940
5	 https://lex.uz/ru/docs/-3171590
6	 https://lex.uz/docs/-6438903

Content Knowledge) konsepsiyasi ham o‘qituvchining kasbiy kompetensiyasini shakllantirishda muhim nazariy 
asos bo‘lib xizmat qiladi.

Hozirgi globallashuv va raqamlashtirish jarayonlari ta’lim mazmuni hamda metodlariga yangi talablarni 
qo‘ymoqda. An’anaviy o‘qitish yondashuvlari o‘rnini interfaol, innovatsion va kompetensiyaviy yondashuvlar 
egallamoqda. Bu esa, o‘z navbatida, bo‘lajak pedagoglardan nafaqat bilim berishni, balki o‘quvchilarda mustaqil 
fikrlash, muammolarni hal etish va ijodiy yondashuv ko‘nikmalarini shakllantirishni ham talab etadi.

TADQIQOT METODOLOGIYASI
Tadqiqotda oliy ta’lim muassasalari o‘qituvchilarida kreativlikni rivojlantirishning ilmiy-nazariy asoslarini 

o‘rganish maqsadida ilmiy-pedagogik adabiyotlarni tahlil qilish, qiyosiy tahlil, tizimlashtirish, umumlashtirish 
hamda me’yoriy-huquqiy hujjatlarni o‘rganish metodlaridan foydalanildi. Shuningdek, kreativ fikrlashga oid 
nazariy yondashuvlar va xalqaro PISA tadqiqotlari mazmuni tahlil qilindi.

TAHLIL VA NATIJALAR
Kreativlik - bu shaxsning individual xarakteri hisoblanib, madaniy aloqalarda shaxsiy yondashuv, shaxsiy 

fikrni qo‘llash va rivojlantirishdir. Kreativlik psixologik nuqtayi nazarda tahlil qilinganda bugungi kundagi muhim 
pedagogik muammodir. Kreativlikni lug‘aviy ma’nosidan kelib chiqadigan bo‘lsak, o‘qituvchilarni shaxsiy inno-
vatorlikka undovchi pedagogik kategoriya hisoblanadi. Kreativlik o‘qituvchilarni shaxsiy sifatlarini integratsiyasi 
hisoblanadi. Chunki o‘quvchi xarakteri tabiatdan qiziquvchan bo‘ladi. Bunda turli xil muammoni o‘quvchining 
o‘zi mustaqil holatda bajarish jarayonida uchragan muammolarni yengishda o‘qituvchining kreativ salohiyatiga 
tayanadi, u bilan birgalikda ijodiy qobiliyatlarini rivojlantiradi. Kreativlik tushunchasi murakkab va uning bir 
qancha ma’nolari mavjud.

Kreativlik o‘quvchilarda o‘z-o‘zidan paydo bo‘ladigan sifat emas, albatta. Kreativlik o‘quvchining yangi-
liklarga intilishi, yangiliklarni o‘zlashtirishi va o‘zining kundalik faoliyatida qo‘llay olish jarayonlarida duch 
keladigan qiyinchiliklarni yenga olish demakdir. Aslida ham ta’limning vazifasi o‘quvchilarni kelajakda muvaf-
faqiyatga erishishlari uchun zaruriy kompetensiyalar bilan ta’minlashdan iborat. Bular sababli ular globallashuv 
jarayonida tez o‘zgarib borayotgan, savodxonlik va raqamlash ilgari surilgan hozirgi zamon talablariga ega 
moslashuvchan ishchilarni dunyoga moslashishiga yordam beradi.

Kreativ fikrlashni o‘quvchi yoshlar egallashi natijasida ularda dolzarb muammolarni yechish uchun yangi 
texnologiyalardan foydalanib, hali yaratilmagan sektorlarda ishlash, shu qatorda mashina bajara olmaydigan 
ishlarni bajarish va global muammolarni yechish qobiliyatlari rivojlanadi. Maktablarda ham o‘quvchilarni kreativ 
fikrlashga bo‘lgan ehtiyoji maktab bozori talabidan kelib chiqqan holda ortmoqda. Maktablarning jamiyat hayo-
tidagi ahamiyati shundan iboratki: o‘quvchilarni jamiyatning bir qismi ekanligini his qilgan holda, jamiyat ravnaqi 
uchun o‘z hissalarini qo‘shish va uning oldidagi burchlarini bajarish kabi tuyg‘ularni ularda oshirishdir.

Xalqaro tadqiqotlar esa o‘quvchilarda kreativ fikrlashini oshirish orqali ularning tajribalar, hodisalar va shu 
qatorda vaziyatlarni yangicha uslubda yondashishini ta’minlaydi, bilim olishiga yordam beradi. O‘quvchining 
fikrlashi, qiziquvchanligini tezlashtirish va rag‘batni oshirish uchun uning ijodkorlik imkoniyatlari, shuningdek, 
yangicha qirralarini ochib beradigan yangi uslubdagi texnologiya va o‘rganish shakllari shakllantirilishi kerak.

Biz yuqorida ta’kidlagan ishlarning jahon minbarida baholanishi turlicha nomlanadi. Kreativlikni rivojlan-
tirish uchun boshlang‘ich sinflarda, ayniqsa, o‘quvchilarning psixologik holati muhimdir. Chunki o‘quvchining 
ruhiy holati, xarakter xususiyatidan kelib chiqib, yondashuv tanladi hamda uning kelajakdagi ijtimoiy mavqeyi 
shakllantiriladi. To‘g‘ri tanlangan yondashuvning natijasi esa, yuqori bosqichga o‘tgandan shaxsning keyingi 
faoliyatlarida sekinlik bilan namoyon bo‘la boshlaydi. Shunday dasturlardan biri bu xalqaro PISA dasturidir. Bu 
xalqaro tadqiqot faqatgina ijodkor o‘quvchilarni ajratmasdan, balki o‘quvchilarning fikrlashini orttirish hamda 
fikrini ifodalashda va bu kabi qobiliyatlarini o‘qitish jarayoni maktab faoliyati yoki ta’limning boshqa xususiyatlari 
bilan qanchalik uzviyligini baholaydi.

PISA tadqiqotlarining oldidagi asosiy ishi ta’lim sohasi va pedagogikada katta natijalarga erisha oladigan 
kreativ fikrlash ko‘nikmasiga tegishli xalqaro darajadagi ma’lumotlar berishdan iborat. Shuni ta’kidlash kerakki, 
kreativ fikrlash ko‘nikmasi ta’lim olish jarayonida shakllanishi, uning o‘rta ta’lim maktab o‘quvchilarini o‘qitish 
jarayonida kreativ fikrlashining imkoniyatlari aniq natijalarga olib keladi. Bu jarayonda o‘quvchilarning o‘zlash
tirishidan kelib chiqqan holda, beriladigan topshiriqlar maktabda o‘qitiladigan fanlar bilan uzviy bog‘langan 
bo‘lishi, amaliy hamda test topshiriqlari sinfda yoki sinfdan tashqari bajariladigan topshiriqlarga yaqin oddiy va 
sodda bo‘lishi kerak. PISA tadqiqotlarida kreativ fikrlashning turli jihatlari haqida ma’lumot yig‘ish biroz qiyin. 
Ammo bu asosiy vazifalardan biri hisoblanadi. PISA dasturida o‘quvchilarni kreativ fikrlashini baholash test va 
umumiy ma’lumot qismlaridan tashkil topgan.

Testlarda mulohaza qilish, baholash uchun zarur topshiriqlar bilan ishlash jarayonida beriladigan ma’lu
motlar o‘quvchini kreativ fikrlashini rivojlantirish darajasida bo‘ladi. To‘plangan umumiy ma’lumotlar o‘quv
chilarning kreativ fikrlashini o‘stirishga qaratilgan boshqa kreativ yondashuvlar (ochiqlik, maqsadga yo‘naltiril-
ganlik, ishonchlilik) sinf va sinfdan tashqari mashg‘ulotlardagi aktiv ishtiroki orqali to‘ldiriladi. Kreativ - ijodkor-
likda o‘qituvchi ijtimoiy ahamiyatga ega bo‘lgan yangi nazariyalarni yaratadi, o‘z fikrlari va takliflari bilan chiqadi, 
mohir va tajribali, layoqatli o‘qituvchilargina bunga erishishi mumkin.

Kreativlik nima? Amerikalik psixolog Avraam Maslouning fikricha, bu har bir kishiga xos bo‘lgan, lekin 
mavjud tarbiya, ta’lim va ijtimoiy amaliyot tizimi ta’sirida ko‘pchilik tomonidan yo‘qolgan ijodiy yo‘nalishdir. 
L.  S.  Vigotskiyning fikriga ko‘ra, “atrofimizdagi kundalik hayotda ijod mavjudlikning zaruriy shartidir”, L. M. 
Popov esa ijodkorlikning boshlanishini tirik materiyaning aks ettirish qobiliyatidan ko‘radi va A. S. Makarenko 
ijodiy ish olib boruvchi yaxshi muvofiqlashtirilgan pedagogik jamoaga alohida ahamiyat berib, bunday jamoada 
hatto tajribasiz o‘qituvchi ham ko‘p yutuqlarga erishishi mumkinligini ta’kidladi va agar o‘qituvchilar yaxlit ijodiy 
jamoaga birlashtirilmasa, hatto tajribali va ijodkor o‘qituvchi ham ishda yuqori natijalarga erisha olmasligi 
mumkinligini aytib o‘tadi.

Kreativlik otasi nomi bilan mashhur Pol Torrans to‘rtta kreativlik ko‘nikmasini aniqlagan. Uning olib borgan 
tadqiqotlari shundan dalolat beradiki, mazkur kreativ ko‘nikmalarni shakllantirish va ularni baholash mumkin:

1.	 Ravonlik. Ko‘plab g‘oyalarni o‘ylab topish ko‘nikmasi ko‘p degan so‘zga asoslanadi.

2.	 Moslashuvchanlik. Turli g‘oyalarni o‘ylab topish ko‘nikmasi o‘zgartirish degan so‘zga asoslanadi. O‘ziga 
xoslik. Boshqalarga o‘xshamagan, ajralib turuvchi g‘oyani o‘ylab topish ko‘nikmasi noyob degan so‘zga 
asoslanadi.

3.	 Yaratuvchanlik. G‘oyalarni kengaytirish ko‘nikmasi qo‘shish degan so‘zga asoslanadi. Psixologiyada 
P. Torrens tomonidan shaxs kreativligini aniqlovchi test ishlab chiqilgan. Pedagogik ijodkorlik quyidagi ikki 
holatni kafolatlay olishi zarur:

1)	 pedagoglar tomonidan o‘quv fanlarini past o‘zlashtirayotgan va ularni o‘rganishni zerikarli deb hisoblayotgan 
o‘quvchilar e’tiborlarini fan asoslarini o‘zlashtirishga jalb etish;

2)	 pedagoglarga o‘quvchilarda kreativ fikrlash va ijodiy faoliyat natijalarini rag‘batlantirishga xizmat qiladigan 
strategiya va vositalarni tavsiya etish qilish orqali auditoriyada ulardan samarali foydalanishlari uchun 
imkoniyat yaratish.

Adabiyotlarni tahlil qilish shuni ko‘rsatadiki, shaxsning ijodiy salohiyati muammoga mustaqil qarash, qara-
ma-qarshiliklar, tanqidiy fikrlash, har qanday muammolarni tahlil qilish qobiliyati, analitik fikrlash, ular uchun 
yechim topish qobiliyati, bilim olish, malaka va ta’lim berish usullarini yangi holatga o‘tkazish imkoniyati, ilgari 
o‘rganilgan usullarni yangilarga birlashtira olish kabi ko‘nikmalarda namoyon bo‘lishi mumkin.

Kreativ fikrlaydigan o‘qituvchiga qo‘yiladigan zamonaviy talablar shundan iboratki, u axborotchi emas, balki 
o‘quvchilarning individual imkoniyatlarini hisobga olgan holda muvofiqlashtiruvchi (koordinator), boshqaruvchi 
(menejer), muloqot tashkilotchisi, maslahatchisi bo‘lishi kerak.

O‘qituvchi bilimlarni o‘zlashtirishning eng samarali usullarini izlashni qo‘llab-quvvatlaydi va boshqaradi. 
Demak, kreativlik shaxsni rivojlantiruvchi kategoriya sifatida inson tafakkuri, ma’naviyatining ajralmas qismi 
hisoblanadi, u shaxs ega bo‘lgan bilimlarning ko‘p qirrali ekanligida emas, balki yangi g‘oyalarga intilish, 
o‘rnatilgan stereotiplarni isloh qilish va o‘zgartirishda, hayotiy muammolarni yechish jarayonida kutilmagan va 
noodatiy qarorlar chiqarishda namoyon bo‘ladi. Ya’ni, berilgan bilimlarni takrorlash orqali kreativlikka erishib 
bo‘lmaydi, ijodiy fikrlash jarayonida yangi fikr, yangi g‘oyaning paydo bo‘lishi asosiy shartdir. Shuning uchun 
kreativ fikrlash jarayonida tasavvur muhim rol o‘ynaydi. Pedagog qanchalik kreativ bo‘lsa, o‘quv auditoriyasi va 
ma’naviy-ma’rifiy tadbirlar tashkil etiladigan imkoniyatlari, kreativlik layoqatlariga tayangan holda jihozlashga 
muvaffaq bo‘ladi.

XULOSA VA TAKLIFLAR
Tadqiqot natijalari shuni ko‘rsatdiki, kreativlikni shakllantirish va rivojlantirish ko‘p qirrali, tizimli hamda 

uzluksiz jarayon bo‘lib, u zamonaviy pedagogik yondashuvlar asosida tashkil etilgandagina samarali natija 
beradi. Innovatsion pedagogik texnologiyalarni joriy etish, amaliy mashg‘ulotlarni samarali tashkil etish, raqamli 
dasturlar bilan ishlash ko‘nikmalarini shakllantirish, mustaqil ta’limni qo‘llab-quvvatlash hamda fanlararo inte-
gratsiyani ta’minlash o‘qituvchilarning kasbiy tayyorgarligini sifat jihatdan yangi bosqichga olib chiqadi.

